
 

 

ទៅទិញសៀវភៅ

កូនក្មេងតែងតែចូលចិត្តចែករំលែកបទពិសោធន៍ជាមួយអ្នកផ្សេងទៀត។ រឿង
“ទៅទិញសៀវភៅ”
បង្ហាញពីភាពសប្បាយរីករាយដែលអាចកើតឡើងពីបទពិសោធន៍បែបនេះ។ តាមដានជ
ាមួយពីរនាក់បងប្អូននេះនៅពេលដែលពួកគេជ្រើសរើសសៀវភៅនៅក្នុងហាងលក់
សៀវភៅមួយកន្លែង។

ថ្ងៃមួយ តា ឱ្យលុយខ្ញុំ និងប្អូនប្រុស ហើយនិយាយថា « ចៅ
យកលុយនេះទៅទិញសៀវភៅអាន។» យើងទាំងពីរនាក់សប្បាយរីករាយខ្លាំងណាស់។
ពួកយើងទាំងពីរនាក់ចូលចិត្តអានសៀវភៅ។

ពួកយើងគិតថា៖ តើពួកយើងគួរទៅទិញឥឡូវ?
តើពួកយើងគួរចាំទៅទិញពេលក្រោយ? តើពួកយើងគួរទៅទិញថ្ងៃនេះ?
តើពួកយើងគួរទៅទិញនៅថ្ងៃស្អែក?
ពួកយើងក៏សម្រេចចិត្តថាទៅទិញឥឡូវតែម្តង។

តើពួកយើងគួរទៅផ្សារធំ? តើពួកយើងគួរទៅហាងតូច?
តើពួកយើងគួរទៅជាមួយនរណាម្នាក់? តើពួកយើងគួរទៅម្នាក់ឯង?
ពួកយើងក៏សម្រេចចិត្តថាទៅទិញនៅហាងតូច ហើយទៅតែពីរនាក់ទេ។

ពួកយើងចូលចិត្តហាងលក់សៀវភៅតូច។ វាជាហាងតូច
ប៉ុន្តែមានសៀរភៅច្រើន។ ពូអ្នកលក់ចូលចិត្តពួកយើង។
គាត់តែងតែជួយពួកយើងរកសៀវភៅ។

តើខ្ញុំគួរទិញសៀវភៅដែលមានរូបច្រើន?
តើខ្ញុំគួរទិញសៀវភៅដែលមានរឿងច្រើន? តើខ្ញុំគួរទិញសៀវភៅស្តើង?
ខ្ញុំមិនដឹងទិញមួយណាទេ។

ពួកយើងមិនដឹងថាត្រូវទិញសៀវភៅណាទេ។ អ្នកលក់ ញញឹមដាក់ពួកយើង
ហើយនិយាយថា៖ «តាមសម្រួល មកតាមពូមក៏។ ម្តុំនេះជាសៀវភៅអំពីសត្វ។
ម្តុំនោះជាសៀវភៅអំពីម៉ាស៊ីន។
ហើយសៀវភៅនៅខាងនោះនិយាយអំពីសង្គ្រាម។
រើសយកសៀវភៅណាមួយដែលក្មួយចង់បានទៅ!»

ខ្ញុំរើសយកសៀវភៅខ្លះ។ ប្អូនប្រុសខ្ញុំក៏រើសបានសៀវភៅខ្លះដែរ។
ខ្ញុំអង្គុយលើឥដ្ឋ។ ប្អូនប្រុសខ្ញុំអង្គុយលើកៅអី។
ហើយពួកយើងក៏ចាប់ផ្តើមអានសៀវភៅ អានហើយអានទៀត។

នៅទីនេះមានភាពស្ងប់ស្ងាត់ គ្មានសំឡេងរំខានទេ។
មួយម៉ោងបានកន្លងផុតទៅ ពីរម៉ោងក៏បានកន្លងផុតទៅ
ពួកយើងនៅអានសៀវភៅដដែល។ ចុងក្រោយ ពួកយើងដឹងថាត្រូវទិញសៀវភៅណាហើយ។

ពូអ្នកលក់សៀវភៅ ញញឹមដាក់ពួកយើង។
ខ្ញុំយកសៀវភៅក្រាស់មួយក្បាលដែលមានរឿងច្រើន។
ប្អូនប្រុសខ្ញុំយកសៀវភៅធំមួយក្បាលដែលមានរូបភាពច្រើន។
ពួកយើងរត់ទៅផ្ទះរកលោកតា។ ពួកយើងឡើងលើគ្រែរបស់លោកតា។ លោកតា
យកដៃដាក់លើស្មាពួកយើង បន្ទាប់មក ពួកយើងចាប់ផ្តើមអានសៀវភៅ អានហើយ
អានទៀត។

